
IZVJEŠTAJ NEZAVISNOG REVIZORA O SKRAĆENIM FINANSIJSKIM 
IZVJEŠTAJIMA RAIFFEISEN BANK D.D. BOSNA I HERCEGOVINA

Mišljenje

Skraćeni nekonsolidovani finansijski izvještaji, koji se sastoje od skraćenog nekonsolido-
vanog bilansa stanja na dan 31. decembar 2017. godine i skraćenog nekonsolidovanog 
bilansa uspjeha za godinu koja je tada završila, izvedeni su iz revidiranih nekonsolidova-
nih finansijskih izvještaja Raiffeisen BANK d.d. Bosna i Hercegovina.

Po našem mišljenju, priloženi skraćeni nekonsolidovani finansijski izvještaji su konzistentni 
u svim materijalnim aspektima sa revidiranim nekonsolidovanim finansijskim izvještajima, 
u skladu sa Zakonom o bankama u Federacije BiH i Odlukom o eksternoj reviziji i sadr-
žaju revizije u banci.

Skraćeni nekonsolidovani finansijski izvještaji

Skraćeni nekonsolidovani finansijski izvještaji ne sadržavaju sva objavljivanja koja za-
htijevaju MSFI. Čitanje skraćenih nekonsolidovanih finansijskih izvještaja i pripadajućeg 
izvještaja nezavisnog revizora ne treba smatrati zamjenom za čitanje revidiranih nekon-
solidovanih finansijskih izvještaja i pripadajućeg izvještaja nezavisnog revizora. Skraćeni 
nekonsolidovani finansijski izvještaji i revidirani nekonsolidovani finansijski izvještaji ne 
odražavaju uticaje događaja nakon datuma našeg izvještaja o revidiranim nekonsolido-
vanim finansijskim izvještajima.

Revidirani nekonsolidovani finansijski izvještaji i naš izvještaj o njima

Izrazili smo nemodifikovano revizorsko mišljenje o revidiranim nekonsolidovanim finan-
sijskim izvještajima u našem izvještaju od 16. marta 2018. godine. Taj izvještaj također 
uključuje i komunikaciju o ključnim revizijskim pitanjima. Ključna revizijska pitanja su ona 
pitanja koja su prema našoj profesionalnoj procjeni bila najvažnija u našoj reviziji nekon-
solidovanih finansijskih izvještaja tekućeg perioda.

Odgovornost Uprave za skraćene nekonsolidovane finansijske izvještaje

Uprava je odgovorna za pripremu skraćenih nekonsolidovanih finansijskih izvještaja u 
skladu sa Zakonom o bankama u Federacije BiH i Odlukom o eksternoj reviziji i sadržaju 
revizije u banci.

Odgovornost revizora

Naša je odgovornost izraziti mišljenje da li su skraćeni nekonsolidovani finansijski izvještaji 
konzistentni, u svim materijalnim aspektima, sa revidiranim nekonsolidovanim finansijskim 
izvještajima na temelju naših procedura, a koje su obavljene u skladu sa Međunarodnim 
revizijskim standardom 810 (revidiranim), Angažmani na izvještavanju o skraćenim nekon-
solidovanim finansijskim izvještajima. 

